
Strategisk plan for Norske kulturbygg  2009-2012

Lagsbruksnemnda 1949-1979 | Lagsbrukssamskipnaden 1979-1997 | Norske Lagsbruk 1997

2009 - Norske kulturbygg 60 år (1949) og 30 år (1979)
Norske Kulturbygg er samarbeids- og tenesteorganisasjonen for lagsbruka – forretningsdrift, ungdomshus og anna husdrift – i Noregs Ungdomslag og Noregs Mållag. Norske Kulturbygg er ein sjølvstendig, frivillig og demokratisk organisasjon med styre vald på årsmøte og hovudkontor i Oslo.
Norske Kulturbygg er medskipar av NSRM – Norsk senter for rusfri miljøutvikling, og NOK – Nettverk for organisasjonseigde kulturbygg. NSRM er medlem av Actis – Rusfeltets samarbeidsorgan og vi får offentleg drifts- og prosjektstøtte gjennom Helsedirektoratet (rusavdelinga).
Talet på aktive ungdomshus i Noregs Ungdomslag er framleis høgt og det totale talet formidabelt. Fleire lagsbruk (direktemedlem) driv godt. Lagshuset er eit viktig demokratisk kulturminne og ein sentral arena for kulturarbeid, aktivitet og engasjement i dag og for framtida – ein trygg og rusfri samlingsstad på tvers av generasjonane. Det er større bruk for slike møtestader i dag og i framtida, enn nokon gong tidlegare. 
Visjon

Vi skal vere best på å gje folk i by og bygd det gode organisasjonseigde kulturbygget.

Ein trygg, inkluderande og rusfri samlingsstad for alle.

Hovudmål

· Alle lagsbruk med forretningsverksemd i NU og NM skal vere direktemedlem i Norske Kulturbygg.

· Alle fylkeslag i NU bør jamleg og minst kvart tredje år, arrangere huskurs for alle lag med hus i samarbeid med og leia av Norske Kulturbygg.

· God og oppdatert registrering av alle husa i Norske Kulturbygg m.a. til husdatabase. 

· Aktiv profilering av Norske Kulturbygg m.a. ved bruk av nettsida, gjennom samarbeidsorgan og i ulike fora for kulturbygg, kulturminne, rusførebyggande arbeid m.v.

· Erfaring og resultat frå fellesprosjektet NL/LASS ”Trygg og rusfri samlingsstad for ungdom” skal formidlast til alle ungdomslag med hus.

· Utvikle og styrke rådgjevings- og informasjonsarbeidet husfagleg, organisatorisk, økonomisk og juridisk og bistå med lokale, regionale og sentrale husprosjekt, rusfaglege prosjekt o.a. 

· Utvikle og styrke oss som katalysator og arenabyggar.

· Vere stolte av og få auke forståing for husa som kulturminne, for at ”hus bygger lag”, i dagleg aktivitet og for framtida, lokalt, regionalt og sentralt, internt og eksternt.

Organisatoriske og faglege utfordringar 

· Norske Kulturbygg er del av den frilynte norskdomsrørsla, med særleg nært samarbeid med NU, og må utvikle, utvide og styrke seg som fagleg organisasjon.
· I samarbeid med NU sentralt, regionalt og lokalt, må ein sjå på kva plass ungdomslag med hus kan og bør ha i Norske kulturbygg.

· Drøfting og utvikling av samarbeidsnettverka NSRM og NOK og spesielt det administrative, faglege og organisatoriske samarbeidet med LASS.
· Arbeidet med å få alle lagsbruk (forretningsdrift i rørsla og andre organisasjonar/frittståande) til å bli direktemedlem i Norske kulturbygg (gjeld ikkje minst utmeldte/aldri innmeldt).   

· Få fleire bein å stå på økonomisk: Kulturmidlar, kulturminnevern, miljøtiltak, næringsliv/sponsing, betalte tenester og anna eigeninntening.

· Auka profilering og styrka fagleg nettverk (marknadsføring, synleggjering, samarbeid/nettverk m.v.) internt (samarbeidsorganisasjonar, lagsbruka), eksternt og ikkje minst i fagmiljøet i vid forstand.

Kven vi er til for

Som samarbeids- og tenesteorganisasjon er Norske Kulturbygg til for alle organisasjonsledd i dei to landslaga (spesielt ungdomslag/lokallag/fylkeslag som eig eller er medeigarar i hus) og for direktemedlemmene. 
· Noregs Ungdomslag og Noregs Mållag sentralt (landslaga som er direktemedlem i Nk).
· Lagsbruk som er direktemedlem i Norske kulturbygg (dagleg leiing, styre o.a.).
· Fylkeslag og lokallag med hus i NU og NM (eigarlag, styre og dagleg leiing i verksemder/hus der NU/NM, deira lokal- eller fylkeslag, har eigarinteresser eller vedtektsfesta plass i styringa).

· Organisasjonar, fagmiljø, styremakter, offentlege organ og enkeltpersonar som arbeider med, er knytt til eller opptatt av organisasjonseigde kulturbygg.   

Samarbeid, nettverk og alliansar

Det er avgjerande for å nå våre hovudmål og fungere best muleg for våre medlemmer, at vi har eit aktivt, nært og utviklande samarbeid med andre organisasjonar, og bygger nettverk og alliansar med desse og andre. Det er og viktig å ha eit nært og godt fagleg samarbeid med ulike fagmiljø og faginstansar, styresmakter og offentlege organ og ressurspersonar på våre fagfelt.

· Dei to landslaga som er direktemedlemmer, Noregs Ungdomslag og Noregs Mållag
· Fylkeslaga spesielt i Noregs Ungdomslag

· Actis og andre rusfaglege og ruspolitiske  organisasjonar og instansar, inkludert NSRM

· NOK, dei offentlege kulturhusa og ulike kulturorganisasjonar og instansar

· LASS – Landslaget for alkoholfrie serverings- og samlingssteder (direkte og i Actis, NSRM og NOK)

· Organisasjonane Norske Kulturbygg er medlem av direkte eller via nettverk/andre: Actis, Frivillighet Norge, NSRM, NOK, KNIF, Norsk Kulturarv, Fortidsminneforeningen, Nynorsk forum m.fl.

· Fagmiljø/-instansar, myndigheiter/offentlege organ (spesielt Helsedirektoratet), ressurspersonar m.v.

